JAWAPAN:
Tuan Yang di-Pertua,

Bagi menjawab soalan (a), Kementerian Dalam Negeri (KDN)
melalui Polis Diraja Malaysia (PDRM), sentiasa berusaha keras
untuk membanteras sebarang bentuk aktiviti perjudian haram
dalam negara sehingga ke akar umbi. Walaupun operasi bagi
melumpuhkan kegiatan perjudian dilakukan secara besar-besaran
dan berterusan namun aktiviti perjudian haram ini dilihat terus aktif
disebabkan keuntungan yang diperolehi amat besar dan mudah
yang mendorong sindiket-sindiket perjudian menggunakan
pelbagai Modus Operandi untuk terus beroperasi dan mengelirukan
pihak berkuasa. Antara Modus Operandi baru yang dikesan seperti
berselindung di sebalik perniagaan yang sah atas nama Pusat
Hiburan Keluarga (PHK), mengubah lokasi daripada pusat komersil
ke kondominium dan beroperasi di pinggir bandar dan kawasan
pedalaman serta menggunakan media elektronik dengan
menyebarkan Short Message Service (SMS) atau melalui website
bagi mencari pelanggan baharu.

Bagi tahun 2011 - September 2016, pihak polis telah melakukan
sebanyak 142,193 serbuan berkaitan aktiviti perjudian di seluruh

Negara.

Bagi menjawab soalan (b), aktiviti perjudian akan terus wujud
walaupun tindakan yang tegas telah diambil disebabkan oleh
faktor-faktor berikut:-

i) Keuntungan yang diperolehi adalah tinggi berbanding
dengan kos untuk mengendalikan pusat perjudian.

Penganjur hanya perlu menyewa premis, menyediakan

